
ABSTRAK 

 

Kajian ini mengenai Baitulmal iaitu sebuah perbendaharaan yang menguruskan kewangan 

Islam negara. Kedudukan Baitulmal sebagai sebuah perbendahaan Islam seharusnya 

diletakkan dalam struktur perdana negara. Tetapi peranan Baitulmal dipinggirkan serta 

diperkecilkan fungsinya dalam unit-unit kecil di Majlis Agama Islam Negeri. Selain itu, 

kewujudan beberapa  institusi menyerupai Baitulmal telah menafikan hak untuk menerima 

dana. Oleh itu, fokus kajian ini untuk mengenalpasti profil pihak berkuasa Agama Islam yang 

menguruskan  Baitulmal di Malaysia. Kajian berbentuk empirikal ke atas prestasi Baitulmal 

jarang sekali dilaksanakan di Malaysia atau di luar negara. Data telah dikumpulkan melalui 

soal selidik. Seramai 318 orang responden yang terdiri daripada lima buah Baitulmal di lima 

buah negeri terlibat dalam kajian ini. Analisa menggunakan perisian SPSS versi 19.0 iaitu 

dengan menumpukan perhatian kepada beberapa ciri yang terdapat dalam fenomena kajian 

dengan menerangkan secara deskriptif. Hasil penemuan menunjukkan menunjukkan 

golongan muda menguasai pengurusan Baitulmal. Golongan ini boleh dibimbing mengikut 

acuan sebenar Baitulmal dan mereka memiliki kelayakan akademik. Ini menunjukkan 

prestasi Baitulmal boleh dipertingkatkan dengan latihan dan kemahiran modal insan iaitu 

pekerja dalaman Baitulmal sendiri atau Majlis Agama Islam Negeri amnya. Penemuan juga 

mendapati terdapat pertambahan dan peningkatan pendapatan Baitulmal di negeri-negeri dari 

tahun ke tahun. Apabila digabung pendapatan Baitulmal dari negeri-negeri seluruh Malaysia 

membolehkan pengurusan modal (dana) tersebut digemblengkan demi manfaat masyarakat 

terutama sekali golongan miskin tegar (asnaf). Secara keseluruhannya, penemuan kajian ini 

menyarankan supaya ditubuhkan sebuah Baitulmal pusat yang di kenali Baitulmal negara 

yang berfungsi menyelaraskan pengurusan Baitulmal negeri-negeri di Malaysia.  

1. PENDAHULUAN 

 

Institusi Baitulmal seharusnya dikembalikan semula fungsinya seperti kedudukan asalnya 

dalam sesebuah negara Islam. Menurut Mahamad (2009) Baitulmal merupakan 

perbendaharaan negara yang memainkan peranan penting dalam membangunkan di pelbagai 

bidang termasuk sosio-ekonomi masyarakat Islam. Institusi kewangan ini juga disebutkan di 

dalam al-Quran seperti kisah yang terjadi di zaman Nabi Yusuf a.s. Ia dijelaskan dalam al-

Quran: 

 

Ayat al-Quran di atas, menjelaskan bahawa Nabi Yusuf a.s telah mewujudkan 

perbendaharaan (Baitulmal) dan mengurus tadbir perbendaharan tersebut. Tindakan Nabi 

Yusuf a.s adalah bertujuan memelihara dan melindungi rakyat daripada terdedah kepada 

bahaya krisis sosio-ekonomi seperti kelaparan, kemiskinan dan kemarau panjang. Kisah ini, 

masih lagi relevan dan boleh dijadikan panduan kepada kehidupan masyarakat Islam pada 

hari ini. Institusi kewangan Islam kian bertambah dan berkembang dengan begitu cepat 

dalam sistem ekonomi negara. Perkembangan ini sebenarnya meninggalkan impak yang 

besar kepada masyarakat khususnya negara amnya. Dari mata kasar, masyarakat merasakan 

kesedaran ini telah mendekatkan urusan harian dengan tuntutan yang sebenarnya iaitu bebas 

daripada exploitasi kapitalis di mana elemen faedah dan riba yang berkaitan dengannya telah 

digantikan dengan perlaksanaan sistem kewangan Islam.   

  

Sebaliknya, jika dilihat dari pertumbuhan pesat ini ia lebih tertumpu kepada aspek-aspek 

yang berkaitan dengan perniagaan, keuntungan dan peluang-peluang baru perniagaan dalam 

sistem kewangan Islam. Manakala pengurusan kewangan Islam yang berkaitan dengan 

wakaf, zakat dan lain-lain yang berkaitan dengannya adalah dianggap lebih tertumpu kepada 

keagamaan dan mungkin sukar untuk diperniagakan dalam ertikata sebenarnya. Maka 

perbendaharaan Islam atau Baitulmal diserahkan kepada Majlis Agama Islam Negeri sahaja 

dan dibantu oleh beberapa agensi kerajaan di bawah Jabatan Perdana Menteri. Oleh kerana 

dikawal selia oleh negeri-negeri masing-masing, maka Siti Mashitoh (2007) mendapati 

bahawa terdapat ketidakselarasan struktur organisasi pengurusan Baitulmal di negeri-negeri 

Malaysia. Juraish (2009) pula menambah kepelbagaian peranan dan perbezaan amalan 

pengurusan Baitulmal negeri-negeri di Malaysia. Sebagai contoh saling bertukar nama dan 

fungsi dalam pengurusan Baitulmal. Ketidakselarasan dalam fungsi dan pengurusan 

Baitulmal di Malaysia menampakkan perbezaan di dalam prestasi Baitulmal di setiap negeri. 

Contohnya, Baitulmal Wilayah Persekutuan mencatat kemajuan yang cemerlang dari aspek 

pembangunan dan mobilasi dana berbanding dengan Baitulmal negeri Kedah. Kajian-kajian 

empirikal untuk mencari satu model pengurusan yang mampu meningkatkan prestasi institusi 

Baitulmal amat sedikit sedangkan kajian-kajian seumpama ini sangat diperlukan untuk 

menyemarakkan peranan dan sumbangan Baitulmal dalam menambah baik sosio-ekonomi 

orang-orang Islam yang memerlukan bantuan di Malaysia.  

 

2. SOROTAN LITERATUR 

 

Di samping itu, kemunculan pelbagai nama institusi awam dan swasta kian bertambah dalam 

masyarakat yang berperanan menyerupai Baitulmal. Institusi tersebut turut terlibat dalam 

peranan membangunkan sosio-ekonomi masyarakat dalam negara.  Walaupun 

kemunculannya adalah baik, tetapi, Ismail (2009) mendapati Baitulmal seolah-olah bersaing 

apabila wujudnya institusi–institusi yang bertindak menyerupai peranan Baitulmal seperti 

Amanah Raya dan Badan Kebajikan yang lain. Jelas, mengikut Hailani (1982) bahawa 

kedudukan Baitulmal sudah berada dipersimpangan di mana peranannya telah diambil oleh 

agensi-agensi lain. Akibatnya meninggalkan kekeliruan dalam masyarakat dan kekaburan 

pengetahuan masyarakat terhadap peranan sebenar Baitulmal (Roslan, 2009). Menurut 

Juraish (2009) mendapati sebahagian daripada masyarakat lebih mengenali Lembaga Hasil 

Dalam Negeri (LHDN), Jabatan Kebajikan Masyarakat (JKM), Unit Perancang Ekonomi 

(EPU) daripada mengenali Baitulmal. Kurangnya pendedahan atau penglibatan Baitulmal 

dalam aktiviti kemasyarakatan juga menyebabkan Baitulmal kurang di kenali. Sedangkan 

hakikatnya Baitulmal berfungsi sebagai gabungan kepada kesemua agensi yang disebutkan di 

atas. Kekeliruan tersebut meninggal impak jangka panjang, iaitu sumber dana sepatutnya 

milik Baitulmal sepatutnya di salurkan kepada Baitulmal tersekat dan di pindahkan ke tempat 

lain seperti kepada Ngo, Persatuan, Badan Kebajikan (Farihal,2009) 

 

Justeru itu, sumber-sumber Baitulmal tadi tidak dapat diselenggarakan dengan sempurna dan 

menyebabkan keperluan masyarakat yang memerlukannya tidak dapat dipenuhi dengan 

berkesan. Kesimpulan mungkin akan dibuat oleh pelbagai pihak bahawa Baitulmal sudah 

tidak efektif untuk membangunkan ummah dan akan memberi kesan buruk kepada prestasi 

dan pengurusan Baitulmal. Persoalan yang timbul lagi ialah Baitulmal kurang menyerlah 

berkeupayaanya dalam meningkatkan prestasi Baitulmal sendiri dalam negara secara 

menyeluruh. Selain itu, apakah faktor-faktor penyebab ianya kurang berkeupayaan dalam 

peningkatan keupayaannya perkhidmatanya kepada masyarakat seiring dengan 

perkembangan dengan institusi-instutusi lain. Inilah sebabnya kajian ini di jalankan adalah 

kerana seperti berikut. Berdasarkan kepada latar belakang penyataan masalah dan persoalan 

yang telah dijelaskan. Secara umum objektif kajian ini adalah untuk untuk mengenal pasti 

faktor-faktor yang mempengaruhi peningkatan prestasi Baitulmal di Malaysia. Kertas kerja 

ini hanya membincangkan secara khusus dan lebih terperinci di objektif  kajian adalah untuk 

mengenalpasti profil pihak berkuasa Agama Islam yang menguruskan  Baitulmal di Malaysia 

3. METODOLOGI KAJIAN  

 

Kajian ini ingin melihat hubungan antara faktor-faktor pengurusan dan prestasi Baitulmal. Di 

samping itu, kajian ini mengkaji bagaimana kepuasan pekerja dalaman sebagai faktor 

perantara (Mediating) boleh meningkatkan prestasi Baitulmal.Menurut (Malhotra, 1999 dan 

Sekaran, 2000) kajian boleh dilaksanakan secara penerokaan, deskriptif. Ia bergantung 

kepada kedudukan ilmu dalam bidang masing-masing. Kajian penerokaan biasanya 

dijalankan bagi menerokai sesuatu ilmu yang baru yang masih kurang maklumat 

mengenainya. Manakala kajian secara deskriptif biasanya menumpukan perhatian kepada 

beberapa ciri yang terdapat dalam sesuatu fenomena. Seterusnya, kajian yang lebih 

mendalam memerlukan penelitian sesuatu hubungan faktor-faktor pengurusan bagi menjawab 

soalan penyelidikan. Justeru itu,  kajian jenis kuantitatif ini dijalankan dalam bentuk 

deskriptif. Analisa menggunakan perisian SPSS versi 19.0 dengan menjalankan enam 

peringkat ujian  iaitu ujian kualiti faktor-faktor pengurusan -faktor-faktor pengurusan , ujian 

deskriptif.  

 

4. PENEMUAN KAJIAN  

 

Hasil pengumpulan data serta penganalisaan deskriptif menemui dalam kajian ini bagi 

menjawab persoalan dan objektif  kajian adalah seperti berikut.Persoalan utama dalam kajian 

ini ialah apakah profil pihak berkuasa Agama Islam yang menguruskan dana umat Islam di 

Malaysia. Persoalan ini terjawab menerusi analisis deskriptif merujuk dokumen perpustakaan 

dan soal selidik yang diperolehi. Di samping itu, pemerhatian dilakukan dan temubual ke atas 

kumpulan fokus diperbincangan meja bulat dan persidangan Mufti-mufti di utara Malaysia 

pada tahun 2010. Daripada maklumat yang di terima oleh penyelidik, menyarankan supaya 

penyelidik mendokumentasikan data profile pihak berkuasa Agama Islam Negeri. Dengan 

data demografi ini membolehkan penyelidik mendapat gambaran awal senario yang timbul 

dalam pengurusan dari struktur, kedudukan kewangan dan pentadbiran Baitulmal di 

Malaysia. Seterusnya dapat penyelidik membincangkan serta mengulas maklumat secara 

deskriptif seperti jantina, umur, taraf pendidikan, pengalaman bekerja dengan Baitumal, 

pendapatan, audit dalaman, proses mewujudkan audit dalaman dan luaran. Sementara 

bahagian kedua daripada objektif pertama menerangkan mengenai Baitulmal di Malaysia, 

jenis-jenis Baitulmal, urus tadbir Baitulmal, pendapatan dan perbelanjaan Baitulmal di 

kawasan utara dan tengah Malaysia. 

Jadual 1: Latar Belakang Data Responden 

___________________________________________________________________________

_____________ 

 No   Perkara         Jumlah    % 

 

1  Jumlah soalselidik di edarkan  (x)       400 

2 Jumlah soalselidik dikembalikan (y)     239 

3 Jumlah % kadar responden (y/x) x 100%     59.95 % 

4 Jumlah soal selidik di analisis      238 

5 Peratusan soalselidik di analisa (…/… x 100%)    59.5 % 

6  Jumlah soalselidik yang telah di tolak     1 

 

Daripada jadual 1 di atas sejumlah 400 soal selidik telah diedarkan kepada kakitangan yang 

terlibat di dalam hal ehwal Agama Islam negeri di Baitulmal di kawasan Utara dan kawasan 

Wilayah Persekutuan Kuala Lumpur, Malaysia. Daripada jumlah tersebut, dua ratus tiga 

puluh sembilan 239 orang responden telah mengembalikan borang soal selidik. Jumlah ini 

adalah 59.95% daripada kadar responden yang dijadikan sasaran sampel seramai 238 

kakitangan pihak berkuasa agama Islam negeri. Walau bagaimanapun, hanya 238 (59.5%) 

soalselidik dapat digunakan untuk tujuan analisis. Sejumlah satu soal selidik dikeluarkan 

daripada analisis selanjutnya iaitu satu (1) soalselidik tidak dijawab lengkap. Pada 

pemerhatian penyelidik, responden ini tidak memberikan tumpuan yang serius di samping 

tugas harian dan berkemungkinan menjawab secara sambil lewa. Soal selidik telah di edarkan 

kepada seluruh responden kawasan utara dan tengah Malaysia. 

 

 Frekuensi (n) Peratus (%) 

Jantina    

Lelaki  112 47.1 

Perempuan  126 52.9 

Umur    

30 tahun ke bawah 99 41.6 

31-40 tahun 94 39.5 

41-50  tahun 32 13.4 

51-60  tahun 10 4.2 

61 tahun ke atas 3 1.3 

Lokasi    

Kedah 41 17.2 

Kuala Lumpur 115 48.3 

Pulau Pinang 18 7.6 

Perak 40 16.8 

Perlis 24 10.1 

Pendidikan    

Sekolah rendah 9 3.8 

Sekolah menengah 71 29.8 

Sijil  24 10.1 

Diploma/universiti 134 56.3 

Pengalaman    

Kurang daripada 1 tahun 38 16.0 

1 tahun hingga 2 tahun 40 16.8 

3 tahun hingga 4 tahun 44 18.5 

Lebih daripada 5 tahun 116 48.7 

Pendapatan    

Kurang daripada RM 500 6 2.5 

RM 501-RM1000 17 7.1 

RM 1001-RM1500 68 28.6 

RM 1501-RM2000 65 27.3 

Lebih daripada RM2001 82 34.5 

N=238 

 

Seramai 238 orang responden terlibat dalam kajian ini. Jadual 2 menunjukkan taburan 

responden mengikut latar belakang demografi. Taburan demografi mengikut jantina agak 

sekata iaitu 47.1 peratus adalah lelaki dan 52.9 peratus merupakan responden perempuan. 

Kebanyakan daripada mereka berumur kurang dari 30 tahun (41.6%), berbanding antara 31 

hingga 40 tahun (39.5%), 41 hingga 50 tahun (13.4%) dan 51 hingga 60 tahun (4.2%). Hanya 

1.3 peratus sahaja berumur lebih dari 60 tahun. Kesemua  mereka terlibat secara langsung di 

dalam pengendalian urusan hal ehwal agama Islam negeri yang merangkumi pengurusan 

Baitulmal dan lain–lain aspek pentadbiran hal Ehwal Agama Islam. Melalui data yang di 

ternyatakan kakitangan Baitulmal, Majlis Agama Islam adalah terdiri daripada golongan 

muda iaitu bawah daripada 30 tahun ke bawah. Data ini menggambarkan golongan tersebut 

boleh menerima pembaharuan sistem baru yang melibatkan prestasi organisasi. Penglibatan 

di semua peringkat umur merangkumi pelbagai lapisan umur iaitu (muda, pertengahan dan 

senior). Senario yang timbul ini menunjukkan kombinasi yang agak seimbang seperti 

ditunjukan dijadual di atas.  

 

Latar belakang berdasarkan pendidikan pula mendapati lebih separuh daripada mereka 

berpendidikan diploma dan ke atas (56.3%). Susunan mengikut nilai tertinggi menunjukkan 

responden terdiri dari golongan yang berkelulusan diploma/ universiti sehingga peringkat 

menara gading menguasai dalam pengurusan. Kelulusan ini menunjukkan kemampuan  

responden menguasai teknologi maklumat dan ilmu pengetahuan selain itu boleh dibawa 

berbincang.  

 

Dari segi pengalaman bekerja pula, kebanyakan daripada mereka telah bekerja lebih dari lima 

tahun (48.7%) berbanding kurang dari satu tahun (16.0%), 1 hingga 2 tahun (16.8%) dan 3 

hingga 4 (18.5%). Majoriti responden mempunyai pengalaman bekerja di Baitulmal melebihi 

5 tahun. Tempoh lamanya mereka bekerja merupakan aspirasi supaya dapat berbincang 

mengenai hala tuju Baitulmal dalam meningkatkan prestasi. Sikap positif mereka 

menggambarkan sikap untuk kehadapan, tidak menolak sebarang usaha ke arah kebaikan 

malah memberi semangat untuk membantu dalam usaha plan tranformasi ekonomi dalam 

Negara.  

Dari segi pendapatan bulanan, kurang daripada 10 peratus daripada responden berpendapatan 

kurang dari RM1,000 sebulan. Selebihnya iaitu 28.6 peratus mempunyai pendapatan bulanan 

antara RM1,001 hingga RM1,500, RM1,501 hingga RM2,000 (27.3%) dan 34.5 peratus 

berpendapatan bulanan lebih dari RM2,001. Mengikut responden, mereka dibayar dengan 

baik oleh majikan. Sudah tentu mempunyai potensi dapat menyumbang produktivi dalam 

persekitaran dan suasana bekerja yang baik.  

 

5. KESIMPULAN  

 

Kesimpulan dari data profil keseluruhan Baitulmal mendapati di taburan demografi 

menunjukkan golongan muda menguasai pengurusan Baitulmal. Golongan muda ini boleh 

dibimbing mengikut acuan sebenar Baitulmal dan memiliki kelayakan akademik. Ini 

menunjukkan prestasi Baitulmal boleh dipertingkatkan dengan di mulakan dengan latihan dan 

kemahiran modal insan iaitu pekerja dalam Baitulmal sendiri atau Majlis Agama Islam 

Negeri. Selain itu juga, sumber pendapatan dan perbelanjaan Baitulmal menunjukkan 

peningkatan dari tahun ke tahun. Penemuan tersebut dapat menyimpulkan bahawa terdapat 

pertambahan dan peningkatan pendapatan Baitulmal dari tahun ke tahun. Sepatutnya 

Baitulmal semakin berkembang bersama peredaran zaman seiring dengan kemajuan negara 

pada hari ini, tetapi telah diketepikan dan dikecilkan skopnya. Kajian ini juga melihat positif  

pandangan Salleh (2009) dengan menyatakan secara purata sekiranya setiap tahun Baitulmal 

seluruh negeri Malaysia mencatatkan pendapatan sebanyak RM 200 juta, maka apabila 

dikumpulkan aset tersebut akan bernilai sebanyak RM 2.8 Billion apabila digabung dari 

Baitulmal negeri-negeri seluruh Malaysia. Dengan jumlah ini, nilai aset yang besar boleh 

digembleng untuk memberi manfaat kepada masyarakat terutama sekali mereka yang terdiri 

daripada golongan miskin tegar (asnaf). Di samping itu, nilai tersebut juga, Baitulmal sebagai 

pemegang amanah boleh mengurus dan membabitkan diri dalam pelbagai bidang ekonomi 

termasuklah hartanah dan pelaburan. Penemuan ini amat signifikan memandangkan fungsi 

Baitulmal masa kini makin hari makin dilupakan dan tersisih daripada sistem pengurusan 

perdana. Hasil penemuan kajian ini, keperluan Baitulmal dalam negara memerlukan perhatian 

yang lebih berbanding institusi kewangan lain. 

